WALKOWIAK-DOHLE, HILDEGARD (59): Schaaf

Ich wor vor Johre em lhrefelder Dameschwemmverein. Do wor alles vertrodde, Maatwiever
un fein Madammcher, Junge, Aale, paar Tirkinne, die dann endlich ens met schwemme
dorfte. Mer hatten zwei Mongoloide, dat wor immer schén.

Eimol em Johr ddte mer fiere, gov et jet ze miiffele un ze siiffele. Dat wor immer viir
Weihnachte surom en der Adventszigg. Dann gov etimmer Liickcher, Fraue, die jet viirdrage
ddten un dat maht ich dann och. Ich han dann jedes Johr e Verzdllche gemaht beziehungs-
wies han dann jet viirgelese, un su wor ich e bessche arrogant, ich soR e bessche su om
Paad. Ich han dann su gedaach: “Ich ben de Kélschexpertin.” Ich kom mer jet viir, su, ich sag,
wie et es.

Avver an einem Ovend wor ich nervés un do han ich saht: “N&, ich muss ene Kaffee drinke”.
Ich hatt dvver kein Tass, dann geihs de ens en de Kéch. Do woren e paar Wiever do am
Arbeide, braselten esu rom, un do han ich gesaht: “Entschuldigung, hat Ehr ens en Tass for
mich?”

“Jo”, sdht die Frau, “em Schaaf”. Han ich gedaach: “Wie em Schaf?! Do muss de dich verhoot
han. Do hds dich verhoot! Die hat jetz nit “Schaf” gesaht.” Ich woss gar nit, wat dat wor. Han
ich gesaht: “Tschuldigung, ich han Uch nit verstande. Ich wollt en Tass han.”

“Jo”, sdht se, “do ungen em Schaaf!” Han ich doch richtig gehoot! Do reef ich: “Godd, wat es
dann jetz e Schaaf? E Schaf es op der Wies. Un wat maht en Tass en enem Schaf? Alsu dat gitt
doch keine Senn!” Un do woodt die dvver ald su bessche jihhdstig, kom die op mich zo un
saht: “Ja, do, em Schaaf!” Vun ddm Momang an woss ich, wat e Schaaf es, un ich muss sage,
dat wor och en gode Lihr, wo ich gedaach han, eetstens woss ich jetz, wat e Schaaf es, un
zweitens ben ich ganz schén vom Paad gefalle.

